PENSUMUPPGEVINGAR
Leiðbeining
Henda leiðbeiningin er gjørd til skjalið “Pensumuppgevingar”, sum allir miðnamsskúlar skulu senda Mentamálaráðnum til góðkenningar. Pensumuppgevingarnar verða kannaðar fyri at vita, um pensumuppgevingarnar eru í samsvar við ásetingarnar í lesiætlanunum/lærugreinakunngerðunum.

Í pensumuppgevingunum skal alt tilfar, sum er brúkt í undirvísingini í tí einstaka flokki/bólki í einari lærugrein, umframt undirvísingargongdir tilskilast. 

Lærarin, sum hevur flokkin/bólkin í tí einstøku lærugreinini, hevur ábyrgd av at fylla skjalið PENSUMUPPGEVINGAR út og lata leiðslu skúlans skjalið. Skjalið “Pensumuppgevingar” skal fyllast út á teldu og latast leiðslu skúlans í talgiltum formi.

Leiðsla skúlans hevur ábyrgd av, at skalið verður sent Mentamálaráðnum sum teldupostur innan ásettu freist..
Innlatingarfreist er sambært kunngerð 25. februar 2008 í studentaskúla-og HF-skipanini, og 1. mars 2008 í FHS-, HH-, SIF-, HIF-, SIT og HT-skipanini.
Leiðbeining til tey einstøku punktini í pensumuppgevingunum.
Skúli
Almenna navn og adressa skúlans skulu tilskilast her.
Skúlanummar

Verður fylt út við tí skúlanumri, sum Mentamálaráðið hevur givið einstaka skúlanum. Skúlanummarið fæst at vita frá leiðslu skúlans.
Skúlaár/próvtøkuskeið

Skúlaárið verður tilskilað, t.d. “2007 – 2008”, og próvtøkuskeiðið somuleiðis. Er talan um, at flokkurin/bólkurin fer til próvtøku á sumri, verður tilskilað “maj/juni”. Er talan um próvtøku á vetrri, verður tilskilað “januar”.
Útbúgving

Krossur skal setast út fyri ta útbúgvingina, sum skjalið Pensumuppgevingar fevnir um. 
Lærugrein

Lærugreinin verður tilskilað við tí navni, sum lærugreinin hevur sambært áseting frá Mentamálaráðnum. Er talan er um, at lærugreinin hevur tilknýti til eitt nú eina serliga deild t.d. málsliga deild, skal hetta tilskilast her. 
Lærugreinastig

Stigið í lærugreinini skal tilskilast. Talan kann vera um A-, B-, C-, D- ella E-stig. Allar lærugreinir eru til á øllum stigum.
Flokkur/bólkaheiti

Heitið, sum flokkurin/bólkurin hevur á skúlanum, verður tilskila, t.d. 2a
Kunngerð/lesiætlan
Heitið á kunngerðini/lesiætlanini, sum undirvísingin er framt sambært, verður tilskiða. Árið, nær kunngerðin/lesiætlanin er frá, skal somuleiðis tilskilast. 
Viðmerkingar til undantak

Um undirvísingin er framd við støði í undantaksloyvi, eitt nú í sambandi við royndar- og menningarvirksemi, skal dagfesting og máltal hjá undantaksloyvinum tilskilast. Avrit av umsókn og loyvi skal leggjast hjá. Hetta verður gjørt við at skanna inn umsókn og undantaksloyvi, um so er, at lærarin/skúlin ikki annars hava skjølini í talgildum formi.
Lærari

Allir teigir skulu fyllast út, soleiðis at eitt nú próvdómari kann seta beinleiðis i samband við læraran, um tað gert neyðugt.
Dagfesting
Lærarin skal tilskila dagin, tí ið skjalið er fylt út.
Undirskruft lærarans

Skjalið verður fylt út á teldu, og tí kann lærarin ikki sriva undir á vanligan hátt. “Undirskriftin” má tí gerast á teldu. Við sínari undirskrift váttar lærarin, at undirvísing og pensum er framt sambært ásetingunum í kunngerð/lesiætlan. 
Undirskrift skúlastjórans/rektarans

Við “undirskrift” sínari váttar skúlastjórin/rektarin, at pensumuppgevingunum hjá læraranum í einstaka flokkinum/bólkinum formliga er í lag. Tá ið skúlastjórin/rektarin hevur formliga góðkent pensumuppgevingarnar, sendir leiðsla skúlans umvegis teldupost Mentamálaráðnum pensumuppgevingarnar. 
Frámerki

Frámerkið innheldur í stuttum neyðugar upplýsingar um lærugreinini. Kodan EN-B-2a-NN-ST-134-08 merkir: lærugreinastytting (í hesum føri enskt) – lærugreinastig (í hesum føri B-støði) - flokksheiti (bólkaheiti) – navnastytting fyri hjá læraranum - útbúgvingaheiti (í hesum føri studentaskúlaútbúgving) – skúlanummar - próvtøkuár. Skjalið skal goymast við fílheitinum, sum hevur tær 7 upplýsingar í sær, sum eru tilskilaðar omanfyri. Í døminum omanfyri verður fílunavnið: EN-B-2a-NN-ST-134-08. Um tær ikki er greitt, hvussu skjalið verður goynt undir kravdum fílunavni, skal tú venda tær til KT-vegleiðaran á tínum skúla fyri at fáa leiðbeining.
Lisið tilfar
Alt tilfar, sum er lisið í flokkinum/bólkinum verður tilskilað her. Tilfarið skal setast upp í tíðarraðfylgju, t.e. sum tilfarið er lisið gjøgnum árið, ella gjøgnum árini, um talan er um eina 2 ella 3 ára samanhangandi undirvísingargongd. Er talan um eina styttri undirvísingragongd enn eitt ár, skal tíðarraðfylgja eisini nýtast. 
Hevur tilfar verið nýtt, sum ikki er í prentaðum líki, eitt nú filmur ella ljóðupptøkur, skal leiksstjóri, filmstittul og útgávuár tilskilast. Er talan um tilfar, sum er tikið niður av internetinum, skal internetadressan og møguliga rithøvundur tilskilast-
Alt pensum verður givið upp í normalsíður, og ein normalsíða er 1300 bókstavir av teksti. Er talan um tekst í bundnum máli er ein normalsíða 30 reglur. Tá ið normalsíðutalið í einum teksti skal gerast upp, har bókin/teksturin ikki hevur uppgivið eitt normalsíðutal, verða bókstarvarnir á einari síðu, sum umboðar eina vanliga síðu í bókini/tekstinum, taltir, so eitt brot fæst fyri, hvussu nógv ein síða umboðar roknað í normalsíðu. Síðani verður samlaða síðutalið av bókasíðunum/tekstasíðunum faldað við brotinum, og tú hevur normalsíðutalið fyri bókina/tekstin.
Í kunngerðunum/lesiætlanunum í teimum einstøkun lærugreinum er talið á normalsíðum, sum skulu lesast, tilskilað. Í kunngerðunum/lesiætlanunum er aloftast eisini tilskilað, hvussu nógv ikki-prentað tilfar telur, og hvussu ikki-prentað tilfar verður gjørt upp í normalsíðum.
Undirvísingargongdir

Stutt frágreiðing skal gerast um allar undirvísingargongdirnar, sum flokkurin/bólkurin hevur havt. Talan kann vera um eitt nú byrjanarundirvísing í fremmandamálunum ella temaundirvísing um okkurt serligt evni.
Serlig evni, ið sambært kunngerð/lesiætlan skulu viðgerast, skulu tilskilast her.

Verkætlanir, sum hava verið partur av undirvísingini, skulu eisini tilskilast.

Námsferðir, sum flokkurin/bólkurin hevur verið á, og sum hevur verið partur av undirvísingini, skal í stuttum lýsast. Endamál og lærugrein/lærugreinir skulu tilskilast eins og staðið, sum námsferðin gekk til. 
Um flokkurin hevur skrivað frágreiðingar ella latið inn annað skrivligt avrik, sum sambært kunngerð/lesiætlan er partur av lesipensum, skal hetta tilskilast.
Próvtøkupensum

Tilfar til próvtøku

Tilfar, sum verður givið upp til próvtøkuna, verður tilskilað undir próvtøkupensum. 
Ríthøvundur, tittul, útgávuár, umframt hvørji brot, sum verða givin upp, skulu greitt tilskilast, so eingin misskiljing kann taka seg upp. Síðutalið, sum verður givið upp, skal gevast upp í normalsíðum, og tað skal vera í samsvar við ásetingarnar í lesiætlanini/lærugreinakunngerðini.
Skrivligt tilfar

Er krav í kunngerð/lesiætlan um, at starvsstovuroyndir, frágreiðingar ella skrivligt avrik annars eru partur av próvtøkupensum, verður tílíkt tilskilað undir skrivligt tilfar.
Um okkurt er ógreitt, hvussu oyðublaðið Pensumuppgevingar skal fyllast út, kann lærari altíð venda sær til leiðslu skúlans við atliti at vegleiðing.
Mentamálráðið

